
PROBERB 8:17

KA JINGSHISHA IA KI SAMLA MYNTA

“To sngap ia ka jingpyni, bad to pdiang ia ka jinghikai, ba men dup long u bastad.” Proberb 19:20

MYNSIEM JONG NGA!

MYNSIEM jong nga! leng joit mynta,
To sei la bor baroh;

Sha ka thong bneng to beh shisha,
Pansngiat bym pyut ban ioh.

Sngap ia ka jingkhot ieit U Blei,
Na bneng U khot ia phi;
Ka prais phin ioh na kti U Blei,
Burom bneng phin iohi.

Ki sakhi ba im ruh hangta,
Sawdong jong phi ki ker;

Phin klet baroh jingiaid ba ma,
Shaphrang mynsiem ka her.

Ko Nongpynim, to btin ia ngi,

Ka thong ban mareh te,
Pansngiat jingjop ba ngin shimti,
Ngin buh ha kjat jong Me.

— Philip Doddridge.

SUBSCRIBE FREE

na ka bynta kiwei

pat ki Issue

WWW.CHRISTINYOUMINISTRY.INFO

KA SHITHI JINGIEIT JONG U KPA

KI' KYNTIEN kiba phin pule ki long kiba shisha. Kin
pynkylla ia ka jingim jong phi lada phi ailad ia ki, namar ki
wan na ka dohnud jong U Blei uba ieit ia phi. Une u long
uta U Kpa uba phi la wad baroh shi jingim jong phi. Kane
ka dei ka shithi jingieit jong U sha phi:

Ko Khun jong Nga,

Phi lah ban nym ithuh ia Nga, hynrei Nga tip lut shaphang
jong phi. Salm 139:1. Nga tip ia kaba shong jong phi bad ia
kaba ieng jong phi. Salm 139:2. Nga tip ia ki lynti jong phi
baroh. Salm 139:3. Wat ia u niuh khlieh jong phi baroh ruh
Nga la niew. Mathaios 10:29-31. Namar la thaw ia phi ha ka
dur jong Nga hi. Jenesis 1:27. Ha Nga phi im bad phi khih
bad phi long de. Ki Kam 17:28.

Namar phi long ki khun ki ksiew jong Nga. Ki Kam 17:28.
Nga la ithuh ia phi wat naduh shuwa ba yn pynlong ia phi
ha ka kpoh. Jeremaiah 1:4,5. Nga la jied ia phi naduh shuwa
ka jingpynlong. Ephesos 1:11-12. Ngam shym la bakla ia
phi, naba ia ki sngi jong phi baroh la thoh ha ka kitab jong
Nga. Salm 139:15-18. Nga la buh ia ka por ban kha ia phi
bad ia ka jaka kaba phin shong. Ki Kam 17:26. La thaw
itieng bad phylla ia phi. Salm 139:14. Nga la tap ia phi ha ka

kpoh ka kmie jong phi. Salm 139:13. Bad Nga la
kyrshan ia phi naduh ba dang kha. Salm 71:6.

La sngewthuh bakla ia Nga da kita kibym ithuh
ia Nga. loannis 8:41-44. Ngam long uba leh
jngai bad uba bitar, hynrei Nga long ka
jingpynpaw kaba pura jong ka jingieit. 1 loannis
4:16. Bad ka long ka jingthrang jong Nga ban
theh noh ia ka jingieit jong Nga ha phi.1 loannis
3:1. Namar ba phi long u/ka khun jong Nga bad
Nga dei U Kpa jong phi.1 loannis 3:1. Nga tyrwa
ia phi kham palat ban ia kaba u kpa bakynja
doh jong phi u la lah ban leh. Mathaios 7:11.
Namar Nga long U Kpa uba janai. Mathaios
5:48. Ka jingai babha baroh kaba phi iohpdiang
ka wan na ka kti jong Nga. Jakob 1:17. Namar
Nga long U Nongpyndap jong phi bad Nga
pynbiang ia ki jingdonkam jong phi baroh.
Mathaios 6:31-33.

Ka jingthmu jong Nga na ka bynta ka lawei jong
phi ka long kaba dap da ka jingkyrmen.
Jeremaiah 29:11. Namar Nga ieit ia phi da ka
Jingieit bymjukut. Jeremaiah 31:3. Ki jingpyrkhat
Jjong Nga na ka bynta jong phi ki long kham
bun ban ia u shyiap ka duriaw. Salm 139:17,18.
Bad Nga leh kmen halor jong phi da ka
jingrwai. Sephanaiah 3:17. Ngan ym sangeh
ban leh bha ia phi. Jeremaiah 32:40. Namar phi
long ka jingkynshew bakordor jong Nga.
Eksodos 19:5. Nga thrang ban pynskhem ia phi
da ka dohnud bad da ka mynsiem jong Nga
baroh. Jeremaiah 32:41. Bad Nga kwah ban
pyni ha phi ia kiei kiei kiba khraw bad kiba
phylla. Jeremaiah 33:3.

Lada phi wad ia Nga da ka dohnud baroh, phin
shem ia Nga. Jeremaiah 29:13. To pynsngewbha
ia lade ha Nga, te Ngan ai ha phi ia ki jingkwah
Jjong ka dohnud jong phi. Salm 37:4. Namar dei
ma Nga uba la ai ia phi ia kita ki jingkwah.
Philipi 2:13. Nga lah ban leh kham bun na ka
bynta jong phi ban ia kaba phi lah ban mutdur.
Ephesos 3:20. Namar Nga long U Nongpynshlur
uba khraw tam jong phi. 2 Thessaloni 2:16,17.
Nga long ruh U Kpa uba pyntngen ia phi ha ki
jingeh jong phi baroh. 2 Korinth 1:3,4. Haba phi

la pait dohnud, Nga don hajan jong phi. Salm
34:18. Kumba u nongaplangbrot u rah ia u
khun langbrot ha ka shadem jong u, kumta Nga
ruh Nga la rah ia phi hajon ka dohnud jong
Nga. Isaiah 40:11.

Ha kawei ka sngi Ngan niad noh ia ki ummat
baroh na ki khmat jong phi. Jingpynpaw 21:3, 4.
Bad Ngan shim noh ia ki jingjynjar baroh kiba
phi la mad ha kane ka pyrthei. Jingpynpaw 21:3,
4. Nga long U Kpa jong phi bad Nga ieit ia phi
kumba Nga ieit ia U Khun jong Nga, U Jisu.
loannis 17:23. Naba ha U Jisu, la pynpaw shisha
ia ka jingieit jong Nga ia phi. loannis 17:26. U
long ka dur kaba janai jong ka jinglong tynrai
jong Nga. Ki Hebru 1:3. U la wan ban pyni ba
Nga long na ka bynta jong phi, ym dei pyrshah
ia phi. Rom 8:31. Bad ban iathuh ia phi ba
Ngam niew shuh ia ki pop jong phi. 2 Korinth
5:18,19.

U Jisu u la iap khnang ban pyniasuk hapdeng
jong Nga bad phi. 2 Korinth 5:18,19. Ka jingiap
jong U ka long ka jingpynpaw kaba khraw tam
jong ka jingieit jong Nga ia phi. 1 loannis 4:10.
Nga la aiti lut ia kiei kiei baroh kiba Nga ieit
khnang ba Ngan ioh ia ka jingieit jong phi. Rom
8:31,32. Lada phi pdiang ia U Khun jong Nga U
Jisu, phi pdiang ia Nga. 1 loannis 2:23. Bad yn
ym don shuh kaei kaei ruh kaba lah ban
pyniakhlad biang ia phi na ka jingieit jong Nga.
Rom 8:38,39.

To wan phai noh sha la iing bad Ngan pynlong
ia ka jingkhawai kaba khraw tam kaba ka
bneng kam pat ju iohi. Loukas 15:7. Nga la ju
long U Kpa barobor, bad Ngan iai long U Kpa.
Ephesos 3:14,15. Ka jingkylli jong Nga ka long;
Hato phin long mo u/ka khun jong Nga? loannis
1:12,13. Nga dang iai ap ia phi. Loukas 15:11-
32.

Da ka Jingieit, Na U Kpa jong phi,
U Blei Uba donbor baroh

— Father's Love Letter
© 1999 Father Heart Communications
www. FathersLovel etter.com

U DIENG BYM JU TLOR

"MARY," la ong u George, "ha ka por lyiur ka
ban wan ngan ym buh kper shuh phi. U dieng
uba itynnad jong ngi u la jan iap; bad ngam
lah satia ban ieit ia uwei pat kumne. Ngan sa
buh noh da u sim ha ka por lyiur ban wan;
namar ia u ngan lah ban ri haduh ka por
tlang."

"George, phim kynmaw seh ia u sim kanari
ba itynnad jong nga? U la fap ha ka por lyiur,
bad ngi la thung ia ki syntiew kiba itynnad ha
ka jaka ba ngi la tep Ta u. U sim jong nga um
shym la im slem kum u dieng."

"Hooid, ngam iohi ba ngi lah ban ieit ia kaei
kaei ruh. U para barit baieit eh jong ngi u la
iap kham shuwa ia u sim, bad nga la ieitia u
kham palat ban ia uno uno u sim, ne u dieng,
ne u syntiew. Oh! Nga da kwah eh ba ngin ioh
ban ieit ia kaei kaei kaban ymiap lano lano!"

“Ka don kawei ka kper,” la ong ka kmie jong
ki, hadien ba ka la sngap ia ka jingiakren jong
ki, “ha kaba ki dieng kim ju iap.”

“Hato ka dei ka kper kaba shisha, mei?” la
kylli u George.

"Hooid, ko khun jong nga. Hapdeng jong kata
ka kper ka don ka wah um kaba khuid, kaba
shai kum ka iit; bad ha kawei pa kawei ka
liang jong ka wah la don u dieng jong ka

jingim, u dieng ubym ju tlor. Kata ka kper ka
don ha Bneng. Hangta phi lah ban ieit, bad
ban ieit junom. Yn ym don jingiap, yn ym don
jingtlor shuh hangta. To ai ba ka jingkynshew
spah jong phi kan long ha u dieng jong ka
jingim, bad phin sa ioh ia kaei kaei kaba ki
dohnud jong phi kin bat skhem khlem
jingduh jingkyrmen. leit bad kohnguh ia U
Nongpynim hangne, bad un pynkhreh Ta phi
ban shong ha kata ka kper ba itynnad."

— The Youth’s Instructor, Jan., 1871.

XX X X4

U KHYNNAH TIPSNGI

NGA IEID ia ki khynnah rit - haba ki long kiba
tipsngi. Kum uta u jaid khynnah u la long u
Eddie. Nga pyndonkam ia ka kyrteng
bashisha jong u, namar kum une u khynnah
u dei ban long ka nuksa babha ia kiba bun ki
khynnah kiba la kham heh ban ia u. Nangta
ruh, nga kwah ban pynshlur ia kito kiba
pyrshang ban leh ia kaba dei, kumba nga
pyrkhat ba u Eddie barit u long.

Ki kmie-ieit ki kpa-ieit jong u Eddie ki dei ki
briew kiba long Khristan; bad ynda la poi ka
por ban duwai step, u Eddie u la long ba la
khreh, u da ap jar jar ia ka jingpule Baibl, bad
ka jingduwai. Nangta, ynda ki la dem
khohsiew, un dem khohsiew lang bad ki, da
kaba khap ia ki khmat bad bat ia ki kti,
kumba ki khynnah baroh, bad ki briew kiba la
heh ruh, ki dei ban leh. Ynda ki la ieng na ka
jingdem khohsiew jong ki, um ju kynthih bad
kren jam, kumba nga la iohi ba kiwei pat ki
khynnah ki ju leh.

U Eddie um long uba jaituh; bad watla u long
u khynnah uba dang katto katne snem, u
long uba smat ba sting bha, bad uba kloi ban
leh ia kano kano ka kam kaba ka kmie-ieit
jong u ka kwah ia u ban leh. Uba kloi, uba
kohnguh bad uba Tohi beit ia kaei kaei kaba
dei ban leh, u la long u nongiarap uba khraw
ha ka iing ka sem. Hato phi la ju pyrkhat, ko ki

khun hep baieit, haduh katno tylli shuh ki lad
ki rukom ha kaba phi lah ban iarap ia la i mei
bapli iba la thait? U Eddie un pyni ia phi, lada
phi lah ban leit sha iing jong u. Hynrei namar
ba phim lah satia ban leh ia kata, ngan shu
iathuh hi nohia phi.

1. Ha ka por mynstep, phi dei ban riam ban
beit ia lade, ban sad ia u shniuh bad ban sait
hiia la ka khmat - khlem da donkam ba i mei
jong phi in hap ban ong arsien, ne wat
shisien ruh. Nangta phin sa i khuid bad
itynnad, bad phin sa long kiba la pynkhreh
baniarap ia kiwei pat.

2. Phi lah ban pynduna shibun ki kam ia i mei
da kaba leit sha ka kamra buh ia ki mar bam
mar dih ban shim ia ki tiar kiba donkam na
ka bynta ka jingpynkhreh ia ka jingbam step.

3. Hadien ba la dep bam ha ka por mynstep
ki don shibun kiei kiei kiba dei ban leh - ka
miej ban pynkhuid noh - bad bun kiwei pat ki
kam ban leh. Ko khun baieit, hato phi lah ne
em ban leit buh noh ia kane ka pliang bamija,
bad bret ia ki sohkhawja sha ki syiar, bad
kiwei kiwei?

4. Bad hadien ba phi la leh ia kine kiei kiei
baroh, phi lah ne em shuwa ba phin leit sha
ka jinglehkai jong phi, ne sha skul, ban kylli ia
i mei jong phi lada dang don ei ei shuh kaba
phi lah ban leh? Lehse i lah ban pyrkhat ia
kiei kiei kham bha ban ia nga.

Hynrei nga kwah ban iathuh shuh shuh ia phi
shaphang u Eddie. Ha ka miej bamja ruh u
long ujuh u khynnah uba jar jar bad uba don
akor. Um shym la kynjoh shiphang kane bad
shiphang katai, hynrei ha jaka ban pynwit da
ka jingkren jam bad ki dak bym don akor na
ka bynta kaei kaei kaba u kwah, u la ap
iaishah slem. Haba la ai ia kaei kaei ha u, u
jied ia kaba rit tam, ne kaba jan tam ha u,
kumta u pyniia ka jingburom ia kiba la kham
rangbah.

Nangta sa kawei pat kaba nga la Tohi ha une
u khynnah rit, ka long ka khmat kaba phuh

samrkhie bad kaba kmen jong u. Bad mano u
khynnah u bym don ka dur khmat kaba kmen
haba u pyrshang beit ban leh bha iano iano,
bad uba sngewthuh ban leh hok? Kane ka
long ka lynti ban long kiba kmen shisha. To
nang ban long kiba myntoi, ko khun hep
baieit, bad ki kmie ki kpa jong phi kin ieit ia
phi, baroh kin sngewtynnad ia phi, bad U Trai
un pynim ia phi.
— L. C. CANRIGHT.
The Youth’s Instructor, Jan., 1871.

{i dkhot ban pule lyndet

¢ “Phi ki khun, to kohnguh ia la ki
kmie ki kpa ha U Trai: namar kane

ka long kaba dei kein.” Ephesos 6:l

e “Kumba phi mon ruh ba ki briew
kin leh ia phi, to leh ma phi ruh
kumjuh ia ki.” Loukas 6:3lI

KA JINGIATHUHKHANA IA KI KHYNNAH

Lynnong 2—La pyni ia U Jisu ha ka Templ

U JOSEPH bad ka Mari ki long ki Jiw, bad ki
bud ia ki dustur jong ka jaitbynriew jong Kki.
Haba U Jisu u la dap hynriew taiew, ki la
wallam 7a U sha U Trai ha ka templ ha
Jerusalem.

Kane ka long katkum ka hukum kaba U Blei u
la ai ha ki Israel, bad U Jisu u dei ban long
uba kohnguh ha kiei kiei baroh. Kumta U
Khun U Blei hi, U Syiem jong ka Bneng, da ka
nuksa jong U u hikai ba ngi dei ban kohnguh.

Tang ifa u khun nyngkong jong kawei pa
kawei ka longiing la pyni kumta ha ka templ.
Kane ka jinglehniam ka long ban buh
jingkynmaw ia kawei ka jingjia kaba la jia la
slem bah mynshuwa.

Mynba ki khun Israel ki dang long mraw ha
ljipt, U Trai u la phah ia u Moses ban pyllait ia
ki. U la hukum ia u Moses ban leit sha u
Pharaoh, u syiem ljipt, bad ban ong.

“Kumne u ong U Trai, u Israel u long u khun
jong nga, uba kha nyngkong jong nga keif,
bad nga la ong ha me, To pyllait noh ia u
khun jong nga ba un ioh shakriia nga; te lada
mem treh ban pyllait noh ia u, ha khmih,
ngan pyniap noh ia u khun jong me, uba la
kha nyngkong jong me keifi.” Eksodos 4:22,
23.

U Moses u la rah ia kane ka khubor sha u
syiem. Hynrei ka jubab jong u Pharaoh ka
long, “U Trai u long uei, ba ngan kohnguh ma
nga ia ka ktien jong u ia ka ban pyllait noh ia
ki Israel? la U Trai ngam ithuh, bad ia ki Israel
ngan ym pyllait noh keifi.” Eksodos 5:2.

Nangta U Trai u la phah ia ki khlam kiba
shyrkhei halor ki nong ljipt. Ka khlam kaba
khadduh na kine ka long ka jingpyniap ia u

khun nyngkong jong kawei pa kawei ka
longiing, naduh ka longiing u syiem haduh
uba rit tam ha ka ri.

U Trai u la ong ia u Moses ba kawei pa kawei
ka longiing jong ki Israel ka dei ban pyniap ia
u khun langbrot, bad ban buh katto katne na
ka snam ha ki shawkad jingkhang jong ki iing
jong ki.

Kane ka la long ka dak, ba u angel ka jingiap
un Taid lait ia ki iing ki sem jong ki Israel
baroh, bad un ym pynjot iano iano ruh hynrei
tang ia ki nong ljipt kiba sngew sarong bad
kiba runar.

Kane ka snam jong ka “Niam ka jinglait” ka
pyni ha ki Jiw ia ka snam U Khrist. Namar ha
ka por kaba biang, U Blei un aiti noh ia U
Khun baieit jong U ban shah pyniap kumba la
pyniap ia u khun langbrot; khnang ba baroh
kiba ngeit ha U kin ioh lait im na ka jingiap
bymjukut. Ta U Khrist la khot Ka Jinglait jong
ngi. (1 Korinth 5:7.) Da ka snam jong U,
lyngba ka jingngeit, la siewspah Tia ngi.
(Ephesos 1:7).

Kumta katba kawei pa kawei ka longiing ha
Israel ka wanrah ia u khun rangbah sha ka
templ, ki dei ban kynmaw kumno ba Kki

khunlung ki la lait im na ka khlam, bad
kumno baroh ki lah ban lait im na ka pop bad
ka jingiap bymjukut. ia u khunlung ba la
wanrah ha ka templ la shim ha ki kti jong u
lyngdoh, bad la rah fa u ha khmat ka duwan.

Kumta la pynkyntang kyrpang ia u ha U Blei.
Nangta hadien ba la ai biangia u ha ka kmie,
la thoh ia ka kyrteng jong u ha ka kot bakli ne
ka kitab kaba don ia ki kyrteng jong ki khun
nyngkong jong ki Israel. Kumta baroh kiba la
pynim da ka snam U Khrist yn thoh ia ka
kyrteng jong ki ha ka kitab ka jingim.

U Joseph bad ka Mari ki la Talam ia U Jisu sha
u lyngdoh kumba la bthah ha ka hukum. Man
la ka sngi ki kpa bad ki kmie ki la wan ryngkat
bad la ki khun, bad ha u Joseph bad ka Mari u
lyngdoh um iohi ei ei kaba pher na kiba bun
kiwei pat. Ki la long tang ki briew kiba trei
bylla.

Ha u khunlung Jisu u la iohi tang ia u
khunlung uba khlem jingiarap. Khyndiat eh u
lyngdoh u la pyrkhat ha kata ka por ba u la
bat ha la ki kti ia U Nongpynim jong ka
pyrthei, U Rangbah Lyngdoh jong ka templ
bakynja bneng. Hynrei u lah ban tip ia kata;
namar lada u la long uba kohnguh ia ka Ktien

U Blei, U Trai un jin da la hikai ia u ia kine kiei
Kiei.

Ha kane hi ka por ki don ha ka templ arngut
ki shakri bashisha jong U Blei, u Simeon bad
ka Anna. Baroh arngut ki la tymmen ha ka
jingshakri ia U, bad U la pyni ia ki ia kiei kiei
kiba ym lah ban pyntip ha ki lyngdoh kiba
sarong bad kiba khwan.

Ha u Simeon la ai ia ka jingkular ba un ymiap
tad haduh ba un da iohi ia U Nongpynim.
Mar sien ba u iohiia U Jisu ha ka templ, u la
tip ba une u dei Uta uba la kular.

Halor ka khmat U Jisu ka la don ka jingshai
kaba jem bad kaba kynja bneng; bad u
Simeon, u la shim ia uta u khunlung ha la ki
kti, u laTaroh ia U Blei, bad u la ong;

“Mynta, A Trai, men pyllait noh ia la u shakri
ha ka jingsuk, katba kum ka ktien jong me,
naba ki khmat jong nga ki la iohi ia ka
jingpynim jong me, ia kaba me la pynkhreh
lypa ha khmat ki briew baroh; ka jingshai ia
ka ban pynshai Ta ki Jentil, bad ka burom u
Israel u paidlang jong me.” Loukas 2:29-32.

Ka Anna, ka nongiathuhlypa, “ka la poi tiap
hamar kata ka por, ka la iaroh ia U Blei, bad

ka la kren shaphang jong U, ha kita baroh
kiba ia-ap kyrmen ia ka jingsiewspah ka
Jerusalem.” Loukas 2:38.

Kumta ka long ba U Blei U jied ia ki briew
kiba sngewrit ban long ki sakhi jong U.
Bunsien kito kiba ka pyrthei ka khot ki
bakhraw ki long kiba la iaid lait noh. Bun ki
long kum ki lyngdoh bad ki nongsynshar jong
Ki Jiw.

Bun ki thrang ban shakri bad ban burom fia
lade, hynrei ki pyrkhat tang khyndiat
shaphang ka jingshakri bad ka jingpynburom
ia U Blei. Namarkata Um lah ban jied ia ki
ban iathuh sha kiwei ia ka jingieit bad ka
jingisynei jong U.

Ka Mari, ka kmie U Jisu, ka la pyrkhat jylliew
ia ka jingiathuhlypa kaba iar jong u Simeon.
Katba ka dang peit ia u khunlung ha ki kti
jong ka, bad ka dang kynmaw ia kaei kaba ki
nongap langbrot jong ka Bethlehem ki la ong,
ka la dap da ka jingkmen kaba sngewnguh
bad ka jingkyrmen kaba phyrnai.

Ki ktien jong u Simeon ki la pynkynmaw ia ka
ia ka jingiathuhlypa jong u Isaiah. Ka la tip ba
shaphang U Jisu la kren ia kine ki ktien kiba
phylla:

“U paidlang uba la iaid ha ka jingdum u la iohi
ia ka jingshai bakhraw: kiba la shong ha ka ri
ka syrngiew ka jingiap, la tyngshaifi ka
jingshai halor jong ki.”

“Namar ha ngi la kha ia u khun, la ai fa u
khun ha ngi; te ka jingsynshar kan long halor
ka tyrpeng jong u: bad yn khot ia ka kyrteng
jong u, U Baphylla, U Nongsylla, U Blei
Bakhrawbor, U Kpa Bymjukut, U Syiem ka
Jingsuk.” Isaiah 9:2, 6.

— The Story of Jesus, Ellen G. White.
Yn dang bteng...

Jubab ia kine ki Jingkylli harum:

1.Shano u Joseph bad ka Mari ki la ialam
ia u khunlung Jisu?

2.Balei ki laialam ia U Jisu sha ka templ?

3.U Jisu u la don katno ka rta haba la
pyni ia U ha ka templ?

4.U khunlung ba kumno jong kawei pa
kawei ka longiing la pyni ha ka templ?
5.Ka jingleh niam jong u khun nyngkong
ka la iarap ia ki Israel ban kynmaw aiu?
6.Kaei ka khlam kaba khadduh kaba Ia jia

ha Ijipt?
7.Ka snam U Khrist ka leh aiu na ka
bynta kito kiba ngeit ha U?

8.Mano ba bat ia u khunlung Jisu ha ka
templ?
9.U lyngdoh u la pyrkhat kumno
shaphang u khunlung Jisu?
10.Kiei ki arngut ki shakri ba iaineh jong
U Blei ha ka templ?

11.Kaei ka jingkular kaba U Blei u la ai ha
u Simeon?

12.Kumno U Simeon u tip ba U Jisu U
long U Nongpynim ba la kular?

13.U Simeon u la leh aiu haba ulaiohi Ta
U Jisu?

14.Kaei ka Anna?

15.Ka Anna ka la leh aiu hadien ba ka la
iohiia U Jisu?

16.Balei ba u Simeon bad ka Anna ki la lah
ban ithuh ia U Jisu haba ki lyngdoh kim
shym la ithuh?

17.Ki briew kiba kumno U Blei U ju jied
bunsien kum ki sakhi jong U?

18.Ka Mari ka la leh aiu ia ki ktien ba U
Simeon u la kren shaphang U Jisu?

KA JINGHIKAI BAIBL STUDY IA KI SAMLA

Lynnong 2—Kumno ban sngewthuh ia ka Baibl?

KA JINGLAMPHRANG: Don ki briew kiba
pyrkhat ba ka Baibl ka long kaba eh ban
sngewthuh haduh ba ki tieng wat ban
pyrshang ruh. Kiwei pat ki lyngngoh, lada lah
shisha ban sngewthuh ia ka Baibl, balei ki don
shibun ki balang bapher bapher, baroh ki kam
ba ki ngeit ia ka Baibl bad pynban ki hikai Ta
kiei kiei kiba iapher. Ka daw ba don shibun ki
jingngeit bapher bapher ka long ba, watla bun
ki briew ki kam ba ki ngeit Ta ka Baibl, hynrei
kim shym la pule Ta ka ha ka rukom kaba U Blei
U la ong ia ki. U Blei u la iathuh ha ngi kumno
ban sngewthuh ia ka Baibl. Lada ngin shu bud
ia ka rukom kaba U la buh, ngi lah ban tip
thikna ia ka jingmut jong ka. Ngi lah ban tip ia
ka jingshisha! Ngi lah ban ioh ia ka jingim
bymjukut! Ha kane ka jinghikai ngin pule
kumno U Blei U ongia ngi ban pule ia ka Baibl.

1. Kaei ka jingkam kaba ka Baibl ka pynpaw
shaphang ia lade? 2 Tim. 3:16 [Kynmaw: la ka
jingngeit ha ka Baibl kum ka ktien ba la pyrsad

mynsiem jong U Blei la pynroi da kaba pule ia
ka. Ha kine ki lynnong ban sa wan ngin sa sakhi
kumno ka Baibl ka pynpaw khlem jingbakla ia
ki jingjia ha ka lawei, bad ngin sa mad kumno
ka pynbiang ia ki jingdonkam jong uwei pa
uwei u briew. Ka dkhot ban pule shuh shuh ka
long 2 Petros 1:20, 21].

2. Balei la pynjot ia ki briew jong U Blei ha ki
por hyndai? Hosia 4:6 [Isa. 5:13]

3. Ka bynta aiu na ka Ktien U Blei kaba
donkam na ka bynta ka jingim bakynja
mynsiem kaba shisha? Math. 4:4 [Deut. 8:3]

4. Katkum U Jisu, kaei kaba long ka phang
pdeng jong ki Jingthoh Bakhuid? loannis
5:39 [Kynmaw: Ka bynta jong ka Baibl kaba la
thoh ha kane ka por ka dei tang ka Testament
Barim. Loukas 24:44].

5. U Jisu U khot kumno ia kito kibym ngeit
ia kiei kiei baroh kaba ka Baibl ka ong?
Loukas 24:25 [Math. 22:29]

6. Balei U Paul u iaroh ia ki nong Beria ? Ki
Kam 17:10, 11 [2 Tim. 2:15; bad 2 Khro. 20:20]

Kumta, kumba ngi la iohi mynta, lada ngi kwah
ban sngewthuh ia ka Baibl ngi dei ban
sngewthuh ba baroh ki long kiba kongsan bad
ym don kawei ruh kaba dei ban iehnoh. Lada
ngin pule ia ka Baibl baroh kawei thik kumba U
Blei U ong Ta ngi, ngin sa shem Ta ka jingshisha.
Wat ki khynnah bad kiba duna ka jingnang
jingstad ruh ki lah ban sngewthuh ia ka. U Blei
u ai ha ngi hynriew tylli ki kyndon ban pule ia
ka Baibl ha ka rukom kaba dei. To ngin peit Ta
kine ki hynriew tylli ki nongrim.

7. Kaei ka kyndon kaba nyngkong kaba U
Blei U buh khnang ban sngewthuh ia ka
Baibl? Math. 11:25 [Jubab: Ngi dei ban long
kiba sngewrit bad kiba kloi ban shah hikai. 1
Kor. 1:21, 26-31].

8. Kaei ka kyndon kaba ar kaba U Blei U ai
ban sngewthuh ia ka Baibl? Isa. 28:9,10
Jubab: Ngi dei ban ailad ia ka Baibl ban batai
ia lade da kaba ianujor ia ka Jingthoh Bakhuid
bad ka Jingthoh Bakhuid. Ngi dei ban pule lut
ia kiei kiei baroh kiba ka Baibl ka kren

shaphang kano kano ka sobjek ban pynthikna
ba ngim batai bakla ia kano kano ka bynta ba
la ai. 1 Kor. 2:13; Loukas 24:27, 44].

9. Kaei ka kyndon kaba lai ban sngewthuh
ia ka Baibl? 1 Kor. 2:7, 10-14 [Jubab: Ngi dei
ban pan ba U Mynsiem Bakhuid un ialam fia
ngi. loannis 16:13]

10. Kaei ka kyndon kaba saw kaba U Blei U
buh khnang ban sngewthuh ia ka Baibl? 2 Ki
Thes. 2:9-12 [Jubab: Ngi dei ban kwah shisha
ban tip ia ka jingshisha. Don ki briew kiba wad
daw ban ym ngeit fa ka jingshisha. Lada ki
pynshitom ban wad ia ki daw, U Blei un ailad
ba kin shah shukor, hynrei kin dang duh hi ia
ka jingpynim! Heb. 4:12; Rom. 1:28]

11. Kaei ka kyndon kaba san kaba U Blei U
ai na ka bynta ban sngewthuh ia ka Baibl?
Jer. 29:13 [Jubab: Ngi dei ban wad shisha ia ka
jingshisha. Watla ngi don lut ia ki nongrim
bashisha ban pule ia ka Baibl, hynrei lada ngim
pynlut ia ka por kaba dap biang ban pule, ngin
ym shem satia ia ka jingshisha U Blei na ka
bynta kane ka por. Math. 13:45, 46; Isa. 44:3;
Math. 5:6]

12. Kaei ka kyndon kaba hynriew ban
sngewthuh ia ka Baibl? loannis 8:31, 32
[Jubab: Ngi dei ban bud ia kaei kaba ngi la tip
lypa ba ka long ka jingshisha. Balei U Blei Un
pynpaw shuh shuh ia ka jingshisha ha ngi lada
ngim bud ia kaei kaba U la dep pynpaw ha ngi?
loannis 7:17; Math. 13:12; 7:24-27].

Ka jingaiti: Hato ka long ka jingthrang jong phi
ban shah ia U Jisu ban hikai ia phi ia ka
jingshisha lyngba ka ktien jong U? Hato phin
pyrshang ban pule ia ka Ktien jong U man la ka
sngi ha ka rukom kaba U Blei U la ong ia ngi
ban pule ia ka?

- MARSHALL GROSBOLL

[Lada phi don kano kano ka jingkylli halor kine ki
jinghikai Baibl study sngewbha thoh sha U Editor
ha une u number WhatsApp - 8974262391 lane
email hangne ciyministries04@gmail.com]

Lynnong 3—Kumno ban Duwai?

KA JINGLAMPHRANG: Kaba kham kongsan
ban ia kano kano ka kyndon ne ka hukum ka
long ka jingiadei jingieit jong ngi bad U Jisu
Khrist, kaba la pynroi lyngba ka jingpynlut por
ha ka jingpule Baibl, ka jingduwai bad ka
jingphla. Haba ngi pule ia ka Baibl, U Blei U
kren ha ngi. Haba ngi duwai, ngi kren ha U.
Bad haba ngi phla, ngi kren sha kiwei
shaphang jong U. Ha kane ka lynnong ngin sa
lap ia ka bor shalyndet jong ka jingduwai bad
kumno ngi lah ban lehkmen ia kane ka lad
jingmyntoi.

1. Ka jingduwai ka long ka jingiakren bad U
Blei naduh ka dohnud kum bad u paralok.
Kumno ngi tip ba U Blei un jubab beit ia ki
jingduwai jong ngi ha ka rukom kaba bha
tam? Rom 8:32 [Ki dkhot ban pule shuh shuh
ki long ki Salm 102:17; 147:3-6]

2. Kumno ngi dei ban duwai ha kine ki por
bakhadduh? 1 Petros 4:7 [Loukas 21:34-36].

3. Ki synran ki kwah ba U Jisu un hikai aiu ia
ki? Loukas 11:1. Kum ka jubab, U Jisu u la
ong ba ngi dei ban kynthup ia kiei ha ki
jingduwai jong ngi, Loukas 11:2-4. Bad kaba
khatduh, kaei ka nongrim kaba U Jisu u la
ai ban iohpdiang ia ki jubab jong ki
jingduwai? Loukas 11:5-9. [Kynmaw: Ha u
Loukas 11:2-4, U Jisu um shym la ai ia ka
rukom duwai ban shu spel lyndet hynrei
kumban jubab ia ka jingkyrpad jong ki synran,
“To hikai ia ngi ban duwai.” Hangne U la hikai ia
ngi 1a kiei ki jait kiba ngi dei ban duwai bad
kumno ngi dei ban iaineh ha ka jingduwai.
Math. 6:9-13; 7:7-11; Loukas 18:1-7; 1 Thes.
5:17]

4. Ha u Loukas 11:2, haneng, U Jisu u la
hikai ia ngi ban duwai ha U Kpa. Ha ka
kyrteng jongno, lane da ka bor jongno, ngi
dei ban kren ia U Kpa? loannis 15:16
[Kynmaw: Ngi duwai ha ka kyrteng U Jisu
namar U long u ksiang bad u Nongpynim jong
ngi. Lyngba ki jingbha jong U ngi ioh lad ban

leit sha ka khet jong ka bneng salonsar. loannis
14:12-15; 16:23, 24; 1 Tim. 2:5]

5. Ha ki por aiu khamtam ngi dei ban
duwai? Salm 5:3 [Markos 1:35; Salm 55:16,17].

6. Kine ki jingduwai step ki dei ban long
kiba kumno? Math. 6:5-8 [Jubab: Ki jingduwai
shimet, ki jingduwai kyrpang ym dei Kki
jingduwai ba shu pyndep rukom, kiba shu pule
na “ka kot jingduwai”. Math. 23:14]

:
L\

7. Nalor ki jingduwai shimet jong ngi, hato
ka don ruh ka jaka ban duwai paidbah?
Math. 18:19, 20 [Kam 1:14; 2:1]

8. Ki jinglong kiba kumno ngi dei ban
pynpaw ha khmat U Blei ha ki jingduwai
jong ngi? Salm. 95:6, 7 [Jubab: Ka jingtieng
burom kumba la pyni da kaba dem khohsiew
ha ka jingsngewshyrkhei bad jingsngewrit haba
lah. Isaiah 45:23; Phil 2:9, 10; Daniel 6:10; 2
Khron. 6:13; Salm 141:1,2].

9. Ha kino ki por ba kyrpang U Jisu bad ki
apostol ki la duwai? Ki Kam 27:35 [Jubab: Ha
ki por bam. Loukas 24:30] Haduh mynta ngi la
kdew saw tylli kiei kiei ki ban pynlong ia ki
jingduwai jong ngi kiba treikam. Ngi lah ban
khot ia kine ki kyndon, lane ki nongrim jong ka
jingduwai. Ki saw tylli ki nongrim kiba ngi la
kdew ki long: (1) ban long kiba iaineh, (2) ban
duwai da ka bor ka iktiar U Jisu, (3) ban duwai
shimet, bad (4) ban don ka jingtieng burom.

Mynta ngin ia peit sa san tylli ki nongrim jong
ka jingduwai. Peit lada phi lah ban kynmaw ia
baroh khyndai tylli ynda ngi la dep ia ka

jingpule.

10. Kaei ka kyndon kaba san? Salm 37:5
[Jubab: Ngi dei ban shaniah ha U Blei. Jakob
1:5-7; Heb. 11:6; Mark. 11:24].

11. Kaei ka kyndon kaba hynriew? 1 loannis
5:14 [Jubab: Ngi dei ban kwah ba kan long
katkum ka mon U Blei. Kane ka long ka kam
jong ka jingngeit. Lada ngi ngeit shisha ba ka
lynti U Blei ka long kaba bha tam, ngin kwah ba
kan long katkum ka mon jong U. Math. 26:39;
Jakob 4:3; Rom 8:26-28].

12. Kaei ka kyndon kaba hynniew? Prob.
28:9 [Jubab: Ngi dei ban sngap ia U Blei bad
kohnguh ia U. Balei ngin khmih lynti ba U Blei
Un sngap ia ngi, lada ngim sngap ia U? Bad
balei ngin khmih lynti ba Un leh ia kaei kaba
ngi pan, lada ngin ym leh ia kaei kaba U pan? 1
loannis 3:22; Loukas 6:46; loannis 14:12-15].

13. Kaei ka kyndon kaba phra? U Phil. 4:6
[Jubab: Ngi dei ban iaroh ia U Blei bad ban
ainguh ia ka jingbha jong U. Kolossai 4:2; Salm
34:1]

14. Kaei ka kyndon kaba khyndai? Markos
11:25, 26 [Jubab: Ngi dei ban long kiba kloi ban
map ia kiwei kumba ngi khmih lynti ba U Blei
un map ia ngi. Math. 6:14, 15; 18:21-35].

Ka jingaiti: Hato phin thmu ban ithuh
khambha ia U Jisu da kaba buh kyrpang katto
katne ka por man la ka step ban iakren bad U
ha ka jingduwai shimet, kaba kyrpang?

- MARSHALL GROSBOLL

XX X X4

“Al BA ki samla kin kynmaw ba hangne ki dei
ban tei ia ki jinglong na ka bynta ka bymjukut,
bad ba U Blei U dawa na ki ban leh ia kaba bha
tam. Ai ba kito kiba la kham rangbah ha ka
jingshemphang kin khmih bha ia kiba kham rit;
bad haba ki iohi ba la pynshoi ia ki, to shim
noh Ta ki shawei jaka, to duwai lem bad ki bad
na ka bynta jong ki.” — ELLEN G. WHITE

WAT JU SANGEH
BAN PULE, NAMAR
KA JINGIM KAM JU
SANGEH BAN HIKAI

TO LEH IA KABA BHA BAROH
KABA PHI LAH, DA KI LAD
BAROH KIBA PHI LAH, HA KI
RUKOM BAROH KIBA PHI LAH,
HA KI JAKA BAROH KIBA PHI
LAH, HA KI POR BAROH KIBA
PHI LAH, SHA KI BRIEW
BAROH KIBA PHI LAH, KAT
KABA PHI DANG LAH.

- JOHN WESLEY -

WAT SHEPTIENG BAN
PYRSHANG |A KABA EH,
U BLEI UN IARAP |A PHI

PALAT BAN IA KABA PHI
LAH BAN MUTDUR.

SHIKYNTIEN NA KI NONGPULE BAIEIT
“HABA NGA pule ia kane ka newsletter U
NONGHIKAI, nyngkong eh nga sngew ban
ainguh Ta U Blei ba u la ai ka jingstad ia u
Editor ba un lah ban pynmih ia kum kane ka
newsletter. Ka long shisha kaba ai mynsiem
ia ngi ki samla kumno ngin im ka jingim jong
ngi ha kum kine ki sngi kiba bun ki jingeh ha
ka jinglong samla. Ki long shisha ki jinghikai
kiba kordor. Kumta nga kyntu ia phi ki
parasamla baieid jong nga, ban ai ia ka por
jong phi ban pule kum Ta kane ka newsletter,
kan ai mynsiem shisha ia phi.”
Steward Kurbah
Mawkhar, Shillong

"BAH, nga la dep pule ia kato ka kot khubor
jong ka Issue No.1, bad nga sngewthuh
shisha. Nga sngewtynnad khamtam 7ia kato
ka jingpule kaba don ia ka heading "Hato U
Blei u thaw ia ka jingsniew?" Nga sngewhun
shisha ia kito ki ktien ba u samla u Tasaid bad
u professor. Ka long ka jubab kaba dei bha."

Rimeiaka Suiam
Chutwakhu Sarhen, W/HD

“NGA DON ka jingkyntu ia ki parasamla ha ka
Balang ba ka jingngeit khristan jong ngi kam
dei ban long tang kiba ngeit hynrei ban long
ruh ki nongleh bad ban long ruh kiba stad
kumba la thoh ha ki PROBERB 19:20 - "To
sngap ia ka jingpyni, bad to pdiang ia ka
jinghikai, ba men dup long u bastad ha ka
bakut jong me."
Welding Turnia
Kynshi Bangla, EWKHD

“NGA kwah ban ong ko ki parasamla, to phai
sha U Blei katba ka lad jingisynei ka dang
don. Ka la dei ka por ba ngin wad ia U Blei
bad ban shakri lut ia U. To kynmaw ba U Blei
u ieit katta katta ia ngi. Loukas 15:4-7."

Shaniah Talang
Khanduli, WJHD

KO KPA, ME LONG U

NONGIALAM KA JINGLONG
SAMLA JONG NGA.

JEREMAITAH 3:4

KA JINGDONKAM BAN PULE BAIBL

KA JINGTHMU bakongsan eh jong kane ka kot
khubor barit jong ngi ka long ban pynphai ia ki
jingmut jingpyrkhat jong ki khynnah bad ki
samla sha ka jingshai bakhraw — ka Baibl. U
Jisu u ong, “Phi it bha ia Ki Jingthoh, naba ha ki,
phi mut ba phiioh ka jingim bymjukut; kita ruh
ki long kiba iaphla Ta nga.” loannis 5:39. U
Nongpynim jong ka pyrthei u kyntu ia ngi ym
tang ba ngin pule hynrei ba ngin “iit bha Ta Ki
Jingthoh.” U kwah fia ngi ban long kum u
Timothi uba naduh myndang khunlung u la tip
ia ki Jingthoh bakhuid kiba lah ban pynstad ia u
sha ka jingpynim kaba da ka jingngeit ha U
Khrist Jisu. 2 Timothi 3:15. Man la ka sngi ngi
im da u kpu bad ngim ju pynduh ia u. Hynrei
kito kiba kwah ban im sha ki bymjukut kin ym
im tang da u kpu hi hynrei da ki ktien baroh ba
mih noh na ka shyntur U Blei. — Edlitor.

LA PYNMIH DA KA

Christ In You Ministries
LS

EDITOR - DAJIED LYNGDOH
3
CIYM OFFICE ADDRESS

MAWKYRWAT, SWKH - 793114
CONTACT NO. 8974262391

WWW.CHRISTINYOUMINISTRY.INFO



	kpoh ka kmie jong phi. Salm 139:13. Bad Nga la kyrshan їa phi naduh ba dang kha. Salm 71:6.
	La sngewthuh bakla їa Nga da kita kibym ithuh їa Nga. Ioannis 8:41-44. Ngam long uba leh jngai bad uba bitar, hynrei Nga long ka jingpynpaw kaba pura jong ka jingieit. 1 Ioannis 4:16. Bad ka long ka jingthrang jong Nga ban theh noh їa ka jingieit jong Nga ha phi.1 Ioannis 3:1. Namar ba phi long u/ka khun jong Nga bad Nga dei U Kpa jong phi.1 Ioannis 3:1. Nga tyrwa їa phi kham palat ban їa kaba u kpa bakynja doh jong phi u la lah ban leh. Mathaios 7:11. Namar Nga long U Kpa uba janai. Mathaios 5:48. Ka jingai babha baroh kaba phi їohpdiang ka wan na ka kti jong Nga. Jakob 1:17. Namar Nga long U Nongpyndap jong phi bad Nga pynbiang їa ki jingdonkam jong phi baroh. Mathaios 6:31-33.
	Ka jingthmu jong Nga na ka bynta ka lawei jong phi ka long kaba dap da ka jingkyrmen. Jeremaїah 29:11. Namar Nga ieit їa phi da ka jingieit bymjukut. Jeremaїah 31:3. Ki jingpyrkhat jong Nga na ka bynta jong phi ki long kham bun ban їa u shyiap ka duriaw. Salm 139:17,18. Bad Nga leh kmen halor jong phi da ka jingrwai. Sephanaїah 3:17. Ngan ym sangeh ban leh bha їa phi. Jeremaїah 32:40. Namar phi long ka jingkynshew bakordor jong Nga. Eksodos 19:5. Nga thrang ban pynskhem їa phi da ka dohnud bad da ka mynsiem jong Nga baroh. Jeremaїah 32:41. Bad Nga kwah ban pyni ha phi їa kiei kiei kiba khraw bad kiba phylla. Jeremaїah 33:3.
	Lada phi wad їa Nga da ka dohnud baroh, phin shem їa Nga. Jeremaїah 29:13. To pynsngewbha їa lade ha Nga, te Ngan ai ha phi їa ki jingkwah jong ka dohnud jong phi. Salm 37:4. Namar dei ma Nga uba la ai їa phi їa kita ki jingkwah. Philipi 2:13. Nga lah ban leh kham bun na ka bynta jong phi ban їa kaba phi lah ban mutdur. Ephesos 3:20. Namar Nga long U Nongpynshlur uba khraw tam jong phi. 2 Thessaloni 2:16,17. Nga long ruh U Kpa uba pyntngen їa phi ha ki jingeh jong phi baroh. 2 Korinth 1:3,4. Haba phi la pait
	la pait dohnud, Nga don hajan jong phi. Salm 34:18. Kumba u nongaplangbrot u rah їa u khun langbrot ha ka shadem jong u, kumta Nga ruh Nga la rah їa phi hajan ka dohnud jong Nga. Isaїah 40:11.
	Ha kawei ka sngi Ngan niad noh їa ki ummat baroh na ki khmat jong phi. Jingpynpaw 21:3, 4. Bad Ngan shim noh їa ki jingjynjar baroh kiba phi la mad ha kane ka pyrthei. Jingpynpaw 21:3, 4. Nga long U Kpa jong phi bad Nga ieit їa phi kumba Nga ieit їa U Khun jong Nga, U Jisu. Ioannis 17:23. Naba ha U Jisu, la pynpaw shisha їa ka jingieit jong Nga їa phi. Ioannis 17:26. U long ka dur kaba janai jong ka jinglong tynrai jong Nga. Ki Hebru 1:3. U la wan ban pyni ba Nga long na ka bynta jong phi, ym dei pyrshah їa phi. Rom 8:31. Bad ban їathuh їa phi ba Ngam niew shuh їa ki pop jong phi. 2 Korinth 5:18,19.
	U Jisu u la їap khnang ban pynїasuk hapdeng jong Nga bad phi. 2 Korinth 5:18,19. Ka jingїap jong U ka long ka jingpynpaw kaba khraw tam jong ka jingieit jong Nga їa phi. 1 Ioannis 4:10. Nga la aiti lut їa kiei kiei baroh kiba Nga ieit khnang ba Ngan їoh їa ka jingieit jong phi. Rom 8:31,32. Lada phi pdiang їa U Khun jong Nga U Jisu, phi pdiang їa Nga. 1 Ioannis 2:23. Bad yn ym don shuh kaei kaei ruh kaba lah ban pynїakhlad biang їa phi na ka jingieit jong Nga. Rom 8:38,39.
	To wan phai noh sha la iing bad Ngan pynlong їa ka jingkhawai kaba khraw tam kaba ka bneng kam pat ju їohi. Loukas 15:7. Nga la ju long U Kpa barobor, bad Ngan їai long U Kpa. Ephesos 3:14,15. Ka jingkylli jong Nga ka long; Hato phin long mo u/ka khun jong Nga? Ioannis 1:12,13. Nga dang їai ap їa phi. Loukas 15:11-32.
	Da ka Jingieit, Na U Kpa jong phi,
	U Blei Uba donbor baroh
	— Father's Love Letter
	© 1999 Father Heart Communications
	www.FathersLoveLetter.com
	U DIENG BYM JU TLOR
	jingim, u dieng ubym ju tlor. Kata ka kper ka don ha Bneng. Hangta phi lah ban ieit, bad ban ieit junom. Yn ym don jingїap, yn ym don jingtlor shuh hangta. To ai ba ka jingkynshew spah jong phi kan long ha u dieng jong ka jingim, bad phin sa їoh їa kaei kaei kaba ki dohnud jong phi kin bat skhem khlem jingduh jingkyrmen. Ieit bad kohnguh їa U Nongpynim hangne, bad un pynkhreh їa phi ban shong ha kata ka kper ba itynnad."
	— The Youth’s Instructor, Jan., 1871.
	"MARY," la ong u George, "ha ka por lyiur ka ban wan ngan ym buh kper shuh phi. U dieng uba itynnad jong ngi u la jan їap; bad ngam lah satia ban ieit їa uwei pat kumne. Ngan sa buh noh da u sim ha ka por lyiur ban wan; namar їa u ngan lah ban ri haduh ka por tlang."
	"George, phim kynmaw seh їa u sim kanari ba itynnad jong nga? U la їap ha ka por lyiur, bad ngi la thung їa ki syntiew kiba itynnad ha ka jaka ba ngi la tep їa u. U sim jong nga um shym la im slem kum u dieng."
	"Hooid, ngam їohi ba ngi lah ban ieit їa kaei kaei ruh. U para barit baieit eh jong ngi u la їap kham shuwa їa u sim, bad nga la ieit їa u kham palat ban їa uno uno u sim, ne u dieng, ne u syntiew. Oh! Nga da kwah eh ba ngin їoh ban ieit їa kaei kaei kaban ym їap lano lano!"
	“Ka don kawei ka kper,” la ong ka kmie jong ki, hadien ba ka la sngap їa ka jingїakren jong ki, “ha kaba ki dieng kim ju їap.”
	“Hato ka dei ka kper kaba shisha, mei?” la kylli u George.
	"Hooid, ko khun jong nga. Hapdeng jong kata ka kper ka don ka wah um kaba khuid, kaba shai kum ka iit; bad ha kawei pa kawei ka liang jong ka wah la don u dieng jong ka  dieng

	U KHYNNAH TIPSNGI
	NGA IEID їa ki khynnah rit - haba ki long kiba tipsngi. Kum uta u jaid khynnah u la long u Eddie. Nga pyndonkam їa ka kyrteng bashisha jong u, namar kum une u khynnah u dei ban long ka nuksa babha їa kiba bun ki khynnah kiba la kham heh ban їa u. Nangta ruh, nga kwah ban pynshlur їa kito kiba pyrshang ban leh їa kaba dei, kumba nga pyrkhat ba u Eddie barit u long.
	Ki kmie-ieit ki kpa-ieit jong u Eddie ki dei ki briew kiba long Khristan; bad ynda la poi ka por ban duwai step, u Eddie u la long ba la khreh, u da ap jar jar їa ka jingpule Baibl, bad ka jingduwai. Nangta, ynda ki la dem khohsiew, un dem khohsiew lang bad ki, da kaba khap їa ki khmat bad bat їa ki kti, kumba ki khynnah baroh, bad ki briew kiba la heh ruh, ki dei ban leh. Ynda ki la їeng na ka jingdem khohsiew jong ki, um ju kynthih bad kren jam, kumba nga la їohi ba kiwei pat ki khynnah ki ju leh.
	U Eddie um long uba jaituh; bad watla u long u khynnah uba dang katto katne snem, u long uba smat ba sting bha, bad uba kloi ban leh їa kano kano ka kam kaba ka kmie-ieit jong u ka kwah їa u ban leh. Uba kloi, uba kohnguh bad uba їohi beit їa kaei kaei kaba dei ban leh, u la long u nongїarap uba khraw ha ka iing ka sem. Hato phi la ju pyrkhat, ko ki  rukom hi.
	khun hep baieit, haduh katno tylli shuh ki lad ki rukom ha kaba phi lah ban їarap їa la i mei bapli iba la thait? U Eddie un pyni їa phi, lada phi lah ban leit sha iing jong u. Hynrei namar ba phim lah satia ban leh їa kata, ngan shu їathuh hi noh їa phi.
	1. Ha ka por mynstep, phi dei ban riam ban beit їa lade, ban sad їa u shniuh bad ban sait hi їa la ka khmat - khlem da donkam ba i mei jong phi in hap ban ong arsien, ne wat shisien ruh. Nangta phin sa i khuid bad itynnad, bad phin sa long kiba la pynkhreh ban їarap їa kiwei pat.
	2. Phi lah ban pynduna shibun ki kam їa i mei da kaba leit sha ka kamra buh їa ki mar bam mar dih ban shim їa ki tiar kiba donkam na ka bynta ka jingpynkhreh їa ka jingbam step.
	3. Hadien ba la dep bam ha ka por mynstep ki don shibun kiei kiei kiba dei ban leh – ka miej ban pynkhuid noh – bad bun kiwei pat ki kam ban leh. Ko khun baieit, hato phi lah ne em ban leit buh noh їa kane ka pliang bamja, bad bret їa ki sohkhawja sha ki syiar, bad kiwei kiwei?
	4. Bad hadien ba phi la leh їa kine kiei kiei baroh, phi lah ne em shuwa ba phin leit sha ka jinglehkai jong phi, ne sha skul, ban kylli їa i mei jong phi lada dang don ei ei shuh kaba phi lah ban leh? Lehse i lah ban pyrkhat їa kiei kiei kham bha ban їa nga.
	Hynrei nga kwah ban їathuh shuh shuh їa phi shaphang u Eddie. Ha ka miej bamja ruh u long ujuh u khynnah uba jar jar bad uba don akor. Um shym la kynjoh shiphang kane bad shiphang katai, hynrei ha jaka ban pynwit da ka jingkren jam bad ki dak bym don akor na ka bynta kaei kaei kaba u kwah, u la ap їaishah slem. Haba la ai їa kaei kaei ha u, u jied їa kaba rit tam, ne kaba jan tam ha u, kumta u pyni їa ka jingburom їa kiba la kham rangbah.
	Nangta sa kawei pat kaba nga la їohi ha une u khynnah rit, ka long ka khmat kaba phuh  khynnah
	samrkhie bad kaba kmen jong u. Bad mano u khynnah u bym don ka dur khmat kaba kmen haba u pyrshang beit ban leh bha їano їano, bad uba sngewthuh ban leh hok? Kane ka long ka lynti ban long kiba kmen shisha. To nang ban long kiba myntoi, ko khun hep baieit, bad ki kmie ki kpa jong phi kin ieit їa phi, baroh kin sngewtynnad їa phi, bad U Trai un pynim їa phi.

	—  L. C. CANRIGHT.
	The Youth’s Instructor, Jan., 1871.


	Ki dkhot ban pule lyndet
	“Phi ki khun, to kohnguh ïa la ki kmie ki kpa ha U Trai: namar kane ka long kaba dei keiñ.” Ephesos 6:1
	“Kumba phi mon ruh ba ki briew kin leh ïa phi, to leh ma phi ruh kumjuh ïa ki.” Loukas 6:31

	khunlung ki la lait im na ka khlam, bad kumno baroh ki lah ban lait im na ka pop bad ka jingїap bymjukut. Їa u khunlung ba la wanrah ha ka templ la shim ha ki kti jong u lyngdoh, bad la rah їa u ha khmat ka duwan.
	U Joseph bad ka Mari ki la їalam їa U Jisu sha u lyngdoh kumba la bthah ha ka hukum. Man la ka sngi ki kpa bad ki kmie ki la wan ryngkat bad la ki khun, bad ha u Joseph bad ka Mari u lyngdoh um їohi ei ei kaba pher na kiba bun kiwei pat. Ki la long tang ki briew kiba trei bylla.
	Ha u khunlung Jisu u la їohi tang їa u khunlung uba khlem jingїarap. Khyndiat eh u lyngdoh u la pyrkhat ha kata ka por ba u la bat ha la ki kti їa U Nongpynim jong ka pyrthei, U Rangbah Lyngdoh jong ka templ bakynja bneng. Hynrei u lah ban tip їa kata; namar lada u la long uba kohnguh їa ka Ktien  kti,
	U Blei, U Trai un jin da la hikai їa u їa kine kiei kiei.
	Ha kane hi ka por ki don ha ka templ arngut ki shakri bashisha jong U Blei, u Simeon bad ka Anna. Baroh arngut ki la tymmen ha ka jingshakri їa U, bad U la pyni їa ki їa kiei kiei kiba ym lah ban pyntip ha ki lyngdoh kiba sarong bad kiba khwan.
	Ha u Simeon la ai їa ka jingkular ba un ym їap tad haduh ba un da їohi їa U Nongpynim. Mar sien ba u їohi їa U Jisu ha ka templ, u la tip ba une u dei Uta uba la kular.
	Halor ka khmat U Jisu ka la don ka jingshai kaba jem bad kaba kynja bneng; bad u Simeon, u la shim їa uta u khunlung ha la ki kti, u la їaroh їa U Blei, bad u la ong;
	“Mynta, A Trai, men pyllait noh ïa la u shakri ha ka jingsuk, katba kum ka ktien jong me, naba ki khmat jong nga ki la ïohi ïa ka jingpynim jong me, ïa kaba me la pynkhreh lypa ha khmat ki briew baroh; ka jingshai ïa ka ban pynshai ïa ki Jentil, bad ka burom u Israel u paidlang jong me.” Loukas 2:29-32.
	Ka Anna, ka nongїathuhlypa, “ka la poi tiap hamar kata ka por, ka la ïaroh ïa U Blei, bad ka la

	Kumta ka long ba U Blei U jied їa ki briew kiba sngewrit ban long ki sakhi jong U. Bunsien kito kiba ka pyrthei ka khot ki bakhraw ki long kiba la їaid lait noh. Bun ki long kum ki lyngdoh bad ki nongsynshar jong ki Jiw.
	Bun ki thrang ban shakri bad ban burom їa lade, hynrei ki pyrkhat tang khyndiat shaphang ka jingshakri bad ka jingpynburom їa U Blei. Namarkata Um lah ban jied їa ki ban їathuh sha kiwei їa ka jingieit bad ka jingisynei jong U.
	Ka Mari, ka kmie U Jisu, ka la pyrkhat jylliew їa ka jingїathuhlypa kaba їar jong u Simeon. Katba ka dang peit їa u khunlung ha ki kti jong ka, bad ka dang kynmaw їa kaei kaba ki nongap langbrot jong ka Bethlehem ki la ong, ka la dap da ka jingkmen kaba sngewnguh bad ka jingkyrmen kaba phyrnai.
	Ki ktien jong u Simeon ki la pynkynmaw їa ka їa ka jingїathuhlypa jong u Isaїah. Ka la tip ba shaphang U Jisu la kren їa kine ki ktien kiba phylla:
	“U paidlang uba la ïaid ha ka jingdum u la ïohi ïa ka jingshai bakhraw: kiba la shong ha ka ri ka syrngiew ka jingïap, la tyngshaiñ ka jingshai halor jong ki.”
	“Namar ha ngi la kha ïa u khun, la ai ïa u khun ha ngi; te ka jingsynshar kan long halor ka tyrpeng jong u: bad yn khot ïa ka kyrteng jong u, U Baphylla, U Nongsylla, U Blei Bakhrawbor, U Kpa Bymjukut, U Syiem ka Jingsuk.” Isaїah 9:2, 6.
	— The Story of Jesus, Ellen G. White.
	Yn dang bteng...

	Jubab ia kine ki Jingkylli harum:
	Shano u Joseph bad ka Mari ki la їalam їa u khunlung Jisu?
	Balei ki la їalam їa U Jisu sha ka templ?
	U Jisu u la don katno ka rta haba la pyni їa U ha ka templ?
	U khunlung ba kumno jong kawei pa kawei ka longiing la pyni ha ka templ?
	Ka jingleh niam jong u khun nyngkong ka la їarap їa ki Israel ban kynmaw aiu?
	Kaei ka khlam kaba khadduh kaba la jia ha Ijipt?
	Ka snam U Khrist ka leh aiu na ka bynta kito kiba ngeit ha U?
	Mano ba bat їa u khunlung Jisu ha ka templ?
	U lyngdoh u la pyrkhat kumno shaphang u khunlung Jisu?
	Kiei ki arngut ki shakri ba їaineh jong U Blei ha ka templ?
	Kaei ka jingkular kaba U Blei u la ai ha u Simeon?
	Kumno U Simeon u tip ba U Jisu U long U  Nongpynim ba la kular?
	U Simeon u la leh aiu haba u la їohi їa U Jisu?
	Kaei ka Anna?
	Ka Anna ka la leh aiu hadien ba ka la їohi їa U Jisu?
	Balei ba u Simeon bad ka Anna ki la lah ban ithuh їa U Jisu haba ki lyngdoh kim shym la ithuh?
	Ki briew kiba kumno U Blei U ju jied bunsien kum ki sakhi jong U?
	Ka Mari ka la leh aiu їa ki ktien ba U Simeon u la kren shaphang U Jisu?

	6. Balei U Paul u їaroh їa ki nong Beria ? Ki Kam 17:10, 11 [2 Tim. 2:15; bad 2 Khro. 20:20]
	Kumta, kumba ngi la iohi mynta, lada ngi kwah ban sngewthuh їa ka Baibl ngi dei ban sngewthuh ba baroh ki long kiba kongsan bad ym don kawei ruh kaba dei ban iehnoh. Lada ngin pule їa ka Baibl baroh kawei thik kumba U Blei U ong їa ngi, ngin sa shem їa ka jingshisha. Wat ki khynnah bad kiba duna ka jingnang jingstad ruh ki lah ban sngewthuh їa ka. U Blei u ai ha ngi hynriew tylli ki kyndon ban pule їa ka Baibl ha ka rukom kaba dei. To ngin peit їa kine ki hynriew tylli ki nongrim.
	7. Kaei ka kyndon kaba nyngkong kaba U Blei U buh khnang ban sngewthuh їa ka Baibl? Math. 11:25 [Jubab: Ngi dei ban long kiba sngewrit bad kiba kloi ban shah hikai. 1 Kor. 1:21, 26-31] .
	8. Kaei ka kyndon kaba ar kaba U Blei U ai ban sngewthuh їa ka Baibl? Isa. 28:9,10 [Jubab: Ngi dei ban ailad їa ka Baibl ban batai їa lade da kaba їanujor їa ka Jingthoh Bakhuid bad ka Jingthoh Bakhuid. Ngi dei ban pule lut їa kiei kiei baroh kiba ka Baibl ka kren shaphang
	shaphang kano kano ka sobjek ban pynthikna ba ngim batai bakla їa kano kano ka bynta ba la ai. 1 Kor. 2:13; Loukas 24:27, 44].
	9. Kaei ka kyndon kaba lai ban sngewthuh їa ka Baibl? 1 Kor. 2:7, 10-14 [Jubab: Ngi dei ban pan ba U Mynsiem Bakhuid un їalam їa ngi. Ioannis 16:13]
	10. Kaei ka kyndon kaba saw kaba U Blei U buh khnang ban sngewthuh їa ka Baibl? 2 Ki Thes. 2:9-12 [Jubab: Ngi dei ban kwah shisha ban tip їa ka jingshisha. Don ki briew kiba wad daw ban ym ngeit їa ka jingshisha. Lada ki pynshitom ban wad їa ki daw, U Blei un ailad ba kin shah shukor, hynrei kin dang duh hi їa ka jingpynim! Heb. 4:12; Rom. 1:28]
	11. Kaei ka kyndon kaba san kaba U Blei U ai na ka bynta ban sngewthuh їa ka Baibl? Jer. 29:13 [Jubab: Ngi dei ban wad shisha їa ka jingshisha. Watla ngi don lut їa ki nongrim bashisha ban pule їa ka Baibl, hynrei lada ngim pynlut їa ka por kaba dap biang ban pule, ngin ym shem satia їa ka jingshisha U Blei na ka bynta kane ka por. Math. 13:45, 46; Isa. 44:3; Math. 5:6]

	12. Kaei ka kyndon kaba hynriew ban sngewthuh їa ka Baibl? Ioannis 8:31, 32 [Jubab: Ngi dei ban bud їa kaei kaba ngi la tip lypa ba ka long ka jingshisha. Balei U Blei Un pynpaw shuh shuh їa ka jingshisha ha ngi lada ngim bud їa kaei kaba U la dep pynpaw ha ngi? Ioannis 7:17; Math. 13:12; 7:24-27].
	Ka jingaiti: Hato ka long ka jingthrang jong phi ban shah їa U Jisu ban hikai їa phi їa ka jingshisha lyngba ka ktien jong U? Hato phin pyrshang ban pule їa ka Ktien jong U man la ka sngi ha ka rukom kaba U Blei U la ong їa ngi ban pule їa ka?


	– MARSHALL GROSBOLL

	SHIKYNTIEN NA KI NONGPULE BAIEIT
	“HABA NGA pule їa kane ka newsletter U NONGHIKAI, nyngkong eh nga sngew ban ainguh їa U Blei ba u la ai ka jingstad їa u Editor ba un lah ban pynmih їa kum kane ka newsletter. Ka long shisha kaba ai mynsiem їa ngi ki samla kumno ngin im ka jingim jong ngi ha kum kine ki sngi kiba bun ki jingeh ha ka jinglong samla. Ki long shisha ki jinghikai kiba kordor. Kumta nga kyntu їa phi ki parasamla baieid jong nga, ban ai їa ka por jong phi ban pule kum їa kane ka newsletter, kan ai mynsiem shisha їa phi.”
	Steward Kurbah
	Mawkhar, Shillong
	“NGA DON ka jingkyntu їa ki parasamla ha ka Balang ba ka jingngeit khristan jong ngi kam dei ban long tang kiba ngeit hynrei ban long ruh ki nongleh bad ban long ruh kiba stad kumba la thoh ha ki PROBERB 19:20 - "To sngap ïa ka jingpyni, bad to pdiang ïa ka jinghikai, ba men dup long u bastad ha ka bakut jong me."
	Welding Turnia
	Kynshi Bangla, EWKHD
	“NGA kwah ban ong ko ki parasamla, to phai sha U Blei katba ka lad jingisynei ka dang don. Ka la dei ka por ba ngin wad їa U Blei bad ban shakri lut їa U. To kynmaw ba U Blei u ieit katta katta їa ngi. Loukas 15:4-7.”
	Shaniah Talang
	Khanduli, WJHD

	KA JINGDONKAM BAN PULE BAIBL
	KA JINGTHMU bakongsan eh jong kane ka kot khubor barit jong ngi ka long ban pynphai їa ki jingmut jingpyrkhat jong ki khynnah bad ki samla sha ka jingshai bakhraw — ka Baibl. U Jisu u ong, “Phi ïit bha ïa Ki Jingthoh, naba ha ki, phi mut ba phi ïoh ka jingim bymjukut; kita ruh ki long kiba ïaphla ïa nga.” Ioannis 5:39. U Nongpynim jong ka pyrthei u kyntu їa ngi ym tang ba ngin pule hynrei ba ngin “iit bha їa Ki Jingthoh.” U kwah їa ngi ban long kum u Timothi uba naduh myndang khunlung u la tip їa ki Jingthoh bakhuid kiba lah ban pynstad їa u sha ka jingpynim kaba da ka jingngeit ha U Khrist Jisu. 2 Timothi 3:15. Man la ka sngi ngi im da u kpu bad ngim ju pynduh їa u. Hynrei kito kiba kwah ban im sha ki bymjukut kin ym im tang da u kpu hi hynrei da ki ktien baroh ba mih noh na ka shyntur U Blei. — Editor.

